

ՀԻՄՆԱՎՈՐՈՒՄ
   « «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2080-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ


Իրավական ակտի ընդունման անհրաժեշտությունը. 
Հայաստանի Հանրապետության կառավարության որոշման նախագծով նախատեսվում է ՀՀ կրթության, գիտության, մշակույթի և սպորտի նախարարությանը 2024 թվականի պետական բյուջեով կապիտալ ծարագրերի իրականացման համար հատկացված միջոցների հաշվին կատարել վերաբաշխում՝  241,520.2 հազար դրամ գումարի չափով (բյուջետային ծախսերի տնտեսագիտական դասակարգման «Շենքերի և շինությունների շինարարություն» հոդվածով՝ 157,281.0 հազար դրամ, «Նախագծահետազոտական ծախսեր» հոդվածով՝ 19,800.0 հազար դրամ, «Այլ մեքենաներ և սարքավորումներ» հոդվածով՝ 4,439.2 հազար դրամ և «Հարկեր, պարտադիր վճարներ և տույժեր, որոնք կառավարման տարբեր մակարդակների կողմից կիրառվում են միմյանց նկատմամբ» հոդվածով՝ 60,000.0 հազար դրամ)։
Վերոնշյալ ծախսերի կատարման համար նվազեցվում են ՀՀ ԿԳՄՍ նախարարության 2024 թվականի պետական բյուջեի 1075 ծրագրի 32001 միջոցառման շրջանակներում Հայաստանի ազգային պատկերասրահ  ՊՈԱԿ-ի Արա Սարգսյանի և Հակոբ Կոջոյանի տուն-թանգարան մասնաճյուղի հիմնանորոգման համար նախատեսված գումարի մի մասը (աշխատանքները դեռ չեն մեկնարկել համալիր փորձաքննության բացակայությամբ պայմանավորված և մինչև տարեվերջ նախատեսված գումարի ամբողջական իրացումն անիրատեսական է), 1163 ծրագրի 32001 միջոցառմամբ Խաղային մարզաձևերի օլիմպիական մանկապատանեկան մարզադպրոցի նոր շենքի կառուցման նախագծի համար նախատեսված գումարը (քննարկվում է մարզադպրոցին ամրացված շենքն այլ կազմակերպությանը տալու և մարզադպրոցին այլ շենք ամրացնելու հարցը) և Մարզական համալիրի կառուցման բազմակի կիրառման օրինակելի նախագծանախահաշվային փաստաթղթերի մշակման գումարը (փոխարենը կիրառվելու է մասնավոր («ՀԻԼԼՍ» սպորտային համալիր) միջոցներով ձեռքբերված նախագիծը), 1168 ծրագրի 32001 միջոցառմամբ Հայաստանի պետական սիմֆոնիկ նվագախումբին ամրացված շենքի վերակառուցման համար նախատեսված գումարի մասը (փաստաթղթերում կատարվում է ինտերիերի մասով լրացում և դրանք դեռ պետք է փորձաքննվեն, արդյունքում՝ մինչև տարեվերջ նախատեսված գումարի ամբողջական իրացումն անիրատեսական է), ինչպես նաև 1236 ծրագրի 32003 միջոցառմամբ նախատեսված և օբյեկտներով չբաշխված գումարի մի մասը։ Նվազեցվող գումարների հետագայում ամբողջական կամ մասնակի վերականգնման անհրաժեշտությունը բացակայում է: 

Ընթացիկ իրավիճակը և խնդիրները.
Որոշման նախագծով նախատեսվում է ապահովել կրթական և մարզական հաստատությունների և ենթակառուցվածքների շինարարական աշխատանքների կատարումը, դրանց համար անհրաժեշտ նախագծումը և գույքով ապահովումը, մասնավորապես՝        
	ԸՆԴԱՄԵՆԸ
	181,520.2 հազար դրամ, որից՝

	Նախագծանախահաշվային փաստաթղթեր
	19,800.0 հազար դրամ, որից՝

	«Ոսկեհատի միջնակարգ դպրոց» ՊՈԱԿ
	19,800.0

	Շինարարական աշխատանքներ
	157,281.0 հազար դրամ, որից՝

	Ճամբարակ քաղաքի Տիգրան Մեծի փ. 18/5, Նադարյան փ. 3/4 շենքերի բակերում գտնվող տարածքներում «Վորքաութ» տեսակի մարզահրապարակներ
	33,169.6

	Կապան քաղաքի Մանուկյան փ. 1-ին նրբ. թիվ 2 և 3 շենքերի, Թումանյան փ. թիվ 18, Շահումյան փ. թիվ 15 և 19 շենքերի բակերում գտնվող տարածքներում  «Վորքաութ» տեսակի մարզահրապարակներ
	48,079.30

	Ջերմուկ քաղաքի Ս. Շահումյանի փ. թիվ 1 շենքի, Ջերմուկի կրթահամալիրի բակերում գտնվող տարածքներում  «Վորքաութ» տեսակի մարզահրապարակներ
	30,737.90

	Բերդ քաղաքի Սայաթ-Նովա 1 շենքերի, թիվ 4 դպրոցի և թիվ 3 դպրոցի բակերում գտնվող տարածքներում  «Վորքաութ» տեսակի մարզահրապարակներ
	[bookmark: _GoBack]45,294.20

	Գույք
	4,439.2 հազար դրամ, որից՝

	Օձուն բնակավայրի մարզաառողջարանային կենտրոն
	4,439.2












Հայաստանում պետական բյուջեի միջոցներով նախատեսվում է կառուցել «Վորքաութ» տեսակի մարզահրապարակներ։ Մարզահրապարակների կառուցման համար անհրաժեշտ նախագծանախահաշվային փաստաթղթերը մշակվել և փորձաքննվել են Հայաստանի տարածքային զարգացման հիմնադրամի պատվիրատվությամբ։ Այս նպատակով գումարը հատկացվել էր ՀՀ կառավարության 23.02.2024թ․–ի N 256-Ն որոշմամբ։ Շինարարական աշխատանքների իրականացման համար ՀՏԶՀ–ի կողմից հայտարարվել է պայմանով մրցույթ՝ «Գնումների մասին» օրենքի 15–րդ հոդվածի 6–րդ մասին համապատասխան։ Մրցույթի արդյունքում շնորհվել են ՀՏԶՀ-ՄԳՀ-ԱՇՁԲ-2024/1-1 և ՀՏԶՀ-ՄԳՀ-ԱՇՁԲ-2024/1-2 ծածկագրերով պայմանագրերը։ 
Նախագծով հատկացվող գումարը հաշվարկվել է կապալային աշխատանքների պայմանագրային արժեքներիմ, տեխնիկական հսկողության և հեղինակային հսկողության նախահաշվային արժեքների հիման վրա։ Հաշվարկված գումարը նախատեսված է թվով 10 մարզահրապարակի կառուցման համար, որոնցից 2–ը՝ Գեղարքունիքի մարզի Ճամբարկ քաղաքում, 3–ը՝ Սյունիքի մարզի Կապան քաղաքում, 2–ը՝ Վայոց Ձորի մարզի Ջերմուկ քաղաքում, 3–ը՝ Տավուշի մարզի Բերդ քաղաքում։
Նախագծով գումար է հատկացվում ՀՀ Արմավիրի մարզի Ոսկեհատի միջնակարգ դպրոցի նոր շենքի նախագծման համար։ ՀՀ կառավարության և Ասիական զարգացման բանկի միջև իրականացվող «Սեյսմիկ անվտանգության բարելավման ծրագրի» շրջանակներում Ասիական զարգացման բանկի կողմից ներկայացվել է “Japan Fund for Prosperous and Resilient Asia and the Pacific” հիմնադրամի հետ համագործակցության առաջարկություն, որի շրջանակներում նախատեսվում է հատկացնել 3,0 մլն. ԱՄՆ դոլար դրամաշնորհային միջոցներ՝ ՀՀ Արմավիրի մարզի Ոսկեհատի միջնակարգ դպրոցի կառուցման նպատակով։ Նկատի ունենալով դպրոցի աշակերտների թվաքանակը (313) անհրաժեշտ կլինի կառուցել 432 աշակերտների համար նախատեսված դպրոց։ Համաձայն համագործակցության հուշագի դպրոցի նոր շենքի կառուցման համար նախատեսվում է նաև համաֆինանսավորում ՀՀ պետական բյուջեից։ Համաֆինանսավորման շրջանակներում ՀՀ կառավարության ֆինանսական պարտականություններից են դպրոցի կառուցման ՆՆՓ–երի գծով ծախսը, ծրագրի իրագործումից առաջացող հարկերի գծով ծախսերը, շինարարական աշխատանքների արժեքի 52%-ը, պլանավորված ծախսերի գերակատարված մասը, ինչպես նաև բնաիրային ներդրումները։ Դրամաշնորհային միջոցների շրջանակներում ծախսային ուղղություններն են շինարարական աշխատանքների 48%-ը, սարքավորումների գծով ծախսերը, հաշվետվողականության, խորհրդատվական ծառայությունների ծախսերը, ինչպես նաև առկա է չբաշխված բաղադրիչ 280 հազար դոլարի չափով։ Ընդհանուր առմամբ, Ծրագրի ընդհանուր արժեքը գնահատվել է 6 մլն դոլար, որի 50%-ը կֆինանսավորվի դրամաշնորհային միջոցներից, իսկ մյուս 50%–ը՝ ՀՀ պետական բյուջեից (յուրաքանչյուրը՝ 3 մլն)։ Սույն Նախագծով գումար է հատկացվում դպրոցի կառուցման ՆՆՓ–երի մշակման և փորձաքննության ծառայությունների ձեռքբերման համար, որըն, ինչպես նշվեց, ՀՀ կառավարության ֆինանսական պարտականությունն է։ Զուգահեռ շրջանառվում է նաև ՀՀ կառավարության որոշման նախագիծ, որով ՀՀ կառավարության 2023 թվականի նոյեմբերի 30-ի N 2093-Ն որոշմամբ հաստատված 300 դպրոցի ցանկում կլրացվի նաև ՀՀ Արմավիրի մարզի Ոսկեհատի միջնակարգ դպրոցը։ Դպրոցի կառուցման և նախագծման պատվիրատուն հանդիսանալու է Հայաստանի տարածքային զարգացման հիմնադրամը՝ կիրառելով նույն մեխանիզմը, ինչ 300 դպրոցի ծրագրում ներառված մնացած դպրոցների համար, այսինքն Նախագծով նախատեսվում է միջոցառման ԲՍԿ սահմանել ՀՀ ԿԳՄՍ նախարարությունը, սակայն լիազորությունները վերապահել ՀՏԶՀ–ին։
Նախագծով նախատեսվում է նաև 60 մլն ՀՀ դրամ հատկացնել ՀՏԶՀ–ին՝ Ասիական զարգացման բանկի աջակցությամբ իրականացվող «Սեյսմիկ անվտանգության բարելավման» ծրագրի շրջանակներում Երևանի թիվ 148 ավագ դպրոցի շինարարության թույլտվության տեղական տուրքի վճարման համար։ Տուրքի չափի որոշման համար առկա է Երևանի քաղաքապետարանի համապատասխան գրությունը /կցվում է/: Հաշվի առնելով, որ ՀՏԶՀ–ին «Սեյսմիկ անվտանգության բարելավման» ծրագրի շրջանակներում պահպանման ծախսերի համար հատկացված 224.7 մլն դրամ գումարից հարկերի գծով հատկացումը կազմում է ընդամենը 7.1 մլն դրամ և այլ հոդվածներով հատկացումներն էլ բավարար չեն միջհոդվածային վերաբաշխման համար՝ Նախագծով հատկացվում է լրացուցիչ համաֆինանսավորման գումար։
Նախագծի շրջանակներում գումար է վերաբաշխվում նաև ՀՀ Լոռու մարզի Օձունի մարզաառողջարանային կենտրոնի գույքով ապահովման համար։ ՀՀ վարչապետի աշխատակազմի ղեկավարի 2024 թվականի հունվարի 29-ի թիվ 02/11.3/3283-2024, ՀՀ վարչապետի մոտ 2023 թվականի  օգոստոսի 28–ին կայացած՝ ՀՀ Լոռու մարզի 2022 թվականի հաշվետվության մասին խորհրդակցության N Վ/163-2023 արձանագրության /կցվում է/ 2–րդ կետի 2.5 ենթակետով Նախարարությանը հանձնարարվել է ՀՀ Լոռու մարզպետի աշխատակազմ և Ալավերդու համայնքապետարանի հետ համատեղ իրականացնել ՀՀ Լոռու մարզի Ալավերդի համայնքի Օձուն բնակավայրում կառուցվող մարզաառողջարանային կենտրոնի համար պահանջվող գույքի գնահատում և ձեռնարկել միջոցներ նշված կենտրոնին համապատասխան գույքով ապահովելու ուղղությամբ։ Կենտրոնը կառուցվել է սուբվենցիոն ծրագրերի շրջանակներում։ Մոտ 500քմ տարածքում կառուցվել են մեծ մարզադահլիճ, ֆիզիոթերապևտիկ, ֆիթնես և վիտրաժային սենյակներ, սանհանգույցներ, ցնցուղարաններ, հանդերձարաններ։ Օձունի մարզաառողջարանային համալիրն առանձին կազմակերպության կարգավիճակ է ունենալու և հիմնական մարզական խմբակներից բացի կմատուցի նաև վճարովի ծառայություններ։ Ներկայումս շինարարական աշխատանքներն արդեն ավարտված են և գնահատվել են կենտրոնի գույքային կարիքները։ Այդ հիմքով Նախարարության կողմից գույքի ձեռքբերման համար հայտարարվել են մրցությներ՝ «Գնումների մասին» օրենքի 15–րդ հոդվածի 6–րդ մասին համապատասխան։ Մրցույթների արդյունքում կնքվել են համապատասխան պայմանագրեր (ՀՀԿԳՄՍՆԷԱՃԱՊՁԲ-24/51-1, ՀՀԿԳՄՍՆԷԱՃԱՊՁԲ-24/51-2, ՀՀԿԳՄՍՆԷԱՃԱՊՁԲ-24/51-3, ՀՀԿԳՄՍՆԷԱՃԱՊՁԲ-24/51-4, ՀՀԿԳՄՍՆԷԱՃԱՊՁԲ-24/51-5, ՀՀԿԳՄՍՆԷԱՃԱՊՁԲ-24/51-6)։ Այսպիսով, Նախագծով նախատեսվում է գումար հատկացնել գույքի պայմանագրային արժեքներով։
Նախագծով նախատեսվում է նաև փոփոխություն կատարել ՀՀ կառավարության 29.12.2022թ․–ի N 2080-Ն որոշման մեջ՝ կապված նախագծանախահաշվային փաստաթղթերի ներկայացման ժամկետի հետ։ Նշված որոշմամբ 2,5 մրդ դրամ է հատկացվել Հայաստանի ֆուտբոլի ֆեդերացիային՝ որպես աջակցություն ՀՀ-ում ֆուտբոլի ենթակառուցվածքների զարգացմանը: Ծրագրի շրջանակներում նախատեսվում է կառուցել թվով 4 ֆուտբոլի դպրոց և մինչև ս.թ. հունիսի 29-ը ֆեդերացիա պետք է Նախարարություն ներկայացներ պարզ քաղաքաշինական և պետական համալիր փորձաքննությունների դրական եզրակացություններ ստացած ՆՆՓ-եր: Սակայն հաշվի առնելով դպրոցների կառուցման համար անհրաժեշտ հողատարածքների հատկացման հետ կապված խնդիրները՝ ներկայումս հնարավոր է եղել միայն պայմանագիր կնքել 1 դպրոցի ՆՆՓ-երի մշակման համար։ Ըստ այդմ, նախատեսվում է ՆՆՓ–երի ներկայացման ժամկետը կապել հողահատկացումների գործընթացի հետ, մասնավորապես՝ նախատեսվում է սահմանել կարգավորում, որ ՆՆՓ–երը ՀՖՖ–ի կողից պետք է ներկայացվեն հողահատկացումից հետո 9-ամսյա ժամկետում:

Կարգավորման նպատակը և բնույթը. 
         Որոշման նախագծի ընդունմամբ կապահովի կրթական և մարզական հաստատությունների շենքային պայմանների բարելավումը:
          
Նախագծի մշակման գործընթացում ներգրավված ինստիտուտները և անձինք.
ՀՀ կրթության, գիտության, մշակույթի և սպորտի նախարարության մասնագետները: 
 
Իրավական ակտի կիրարկման դեպքում ակնկալվող արդյունքը. 

Որոշման ընդունման արդյունքում կապահովվեն կրթության և մարզական դաստիարակության համար շենքային և ենթակառուցվածքային առավել բարենպաստ պայմաններ։
Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
«Հայաստանի Հանրապետության 2024 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ  փոփոխություններ և լրացումներ, Հայաստանի Հանրապետության կառավարության 2022 թվականի դեկտեմբերի 29-ի N 2080-Ն որոշման մեջ  փոփոխություն կատարելու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի առաջանում։

Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.

ՀՀ կառավարության 18.11.2021թ. N 1902-Լ որոշմամբ հաստատված ՀՀ կառավարության 2021-2026 թվականների գործունեության միջոցառումների ծրագրի.
· 8-րդ կետից՝ «կառուցել, հիմնանորոգել և վերանորոգել առնվազն 300 հանրակրթական ուսումնական հաստատություններ...».
· 49-րդ կետի 49.3-րդ ենթակետից՝ «Մարզական նշանակության կառույցների կառուցում և վերանորոգում»:



Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:

2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:

Այլ տեղեկություններ.
Չկան:



